Nimewo 6

KREYASYON EKIP POU RE-OGANIZE SEKOU OTORITE

ALOSKE, minisipalite Eta New York yo ak distri lekol yo chaje avék otorite ki pa finanse oswa ki pa
finanse ase nan gouvenman eta a;

ALOSKE, minisipalite Eta New York ak distri lekol yo ta dwe administre sévis yo avek plis efikasite
ak pefomans pou diminye konsekans yo nét sou moun k ap peye taks sou pwopriyete yo.

ALOSKE, rekouvreman taks sou pwopriyete nan New York te ogmante a 73 pousan ant ane 1998 ak
ane 2008—rplis pase de (2) fwa to enflasyon an pandan peryod sa a;

ALOSKE, New York gen dezyém pi gwo taks leta ak taks lokal ansanm nan peyi a, ak pi gwo taks
lokal nan Lamerik kom yon pousantaj revni pesonel —79 pousan pi wo pase mwayén nasyonal la;

ALOSKE, medyan taks sou pwopriyete Nouyoke yo peye se 96 pousan pi plis pase medyan
nasyonal la;

ALOSKE, Ié¢ yo mezire an lajan ki peye an tou, Westchester, Nassau ak Rockland fé pati senk (5)
konte ki resevwa plis taks nan peyi a, ki klase premye, dezyem, ak senkyém pou chak konte apa;

ALOSKE, nan ane 2009 la, l& yo te mezire taks sou pwopriyete kom yon pousantaj valé kay yo,
nef (9) sou dis (10) premye konte nan peyi a te nan No New York;

ALOSKE, gouvénman Eta New York gen pwoblém bidjé ki pa t janm egziste anvan epi ki mande
pou gen chanjman debaz nan fason li fe biznis li, pou elimine apwoch ki pa bay rezilta yo, epi pou kreye pi
bon fason pou sévi piblik la;

ALOSKE, pou kapab redui fado taks sou pwopriyete lokal yo, a gen yon gwo enpotans piblik pou Eta
New York fe yon revizyon serye, sistemik ak apwofondi sou otorite ki enpoze nan gouvenman lokal yo, nan
distri lekol yo ak nan 1ot distri fiskal lokal yo, rezon pou otorite yo ak depans sa yo nan gouvénman lokal yo,
nan distri lekol yo ak nan 10t distri fiskal lokal ki asosye avék konfomite avek otorite sa yo; epi

ALOSKE, yon revizyon konsa ap chéche pi bon mwayen ki bay plis efikasite ak plis pefomans nan
depans yo pou ofri pwogram ak sévis otorite yo, epitou pou idantifye otorite ki pa efikas, ki pa nesese, ki pase
mod, epitou Ki repete;

KOUNYE A, KIDONK, Mwen, ANDREW M. CUOMO, Gouvené Eta New York, akoz otorite
Konstitisyon an ak Lwa Eta New York ban mwen, odone sa ki endike anba la a:



A. Definisyon

Jan tém sa yo itilize nan dokiman sa a, yo dwe gen siyifikasyon ki endike anba la a:

1. “Ajans Eta” oswa “ajans” dwe vle di nenpot ajans eta, depatman, fonksyon, konsey
administrasyon, biwo, divizyon, komite, konsey oswa fonksyon.

2. “Fonksyone oswa anplwaye Eta" dwe satisfe siyifikasyon yo bay nan Seksyon 73 Lwa konsenan
Fonksyone Piblik yo.

3. “Gouveénman lokal” dwe vle di yon konte, yon vil, yon ti vil, yon vilaj, oswa yon distri espesyal.

4. “Distri Lekol” dwe vle di yon distri lekol komen, yon distri lekol san sendika, yon distri lekol
santral, yon distri lekol vil, oswa yon distri lekol segondé santral.

5. “Otorite ki pa Finanse” dwe vle di (i) nenpot egzijans legal yon gouvenman lokal bay oswa
reyalize nenpot pwogram, pwojé oswa aktivite, oswa ogmante depans pou yon pwogram ki egziste, yon
pwoje, yon regleman oswa yon aktivite sou non Eta New York; oswa (ii) nenpot egzijans legal kote yon
gouvenman lokal akdde yon nouvo egzanpsyon nan taks sou pwopriyete oswa agrandi kalifikasyon an, oswa
ogmante vale egzanpsyon fiskal pou yon pwopriyete ki egziste; oswa (iii) nenpot egzijans legal ki ta pétét gen
konsekans sou ogmantasyon taks sou pwopriyete, epi ki pa bay okenn finansman.

6. “Otorite ki pa Finanse Ase ” dwe vle di (i) nenpot egzijans legal yon gouvénman lokal bay oswa
reyalize nenpot pwogram, pwoje oswa aktivite, oswa ogmante depans pou yon pwogram ki egziste, yon
pwojé, yon regleman oswa yon aktivite sou non Eta New York; oswa (ii) nenpot egzijans legal kote yon
gouvenman lokal akode yon nouvo egzanpsyon nan taks sou pwopriyete oswa agrandi kalifikasyon an, oswa
ogmante vale egzanpsyon fiskal pou yon pwopriyete ki egziste; oswa (iii) nenpot egzijans legal Ki ta pétét gen
konsekans sou ogmantasyon taks sou pwopriyete, epi ki pa bay okenn finansman.

B. Ekip pou Re-0ganize Sekou Otorite

1. Dapre seksyon sa a, yo kreye EKip pou Re-0ganize Sekou Otorite yo (“Ekip”) ki dwe egziste pou
ofri oryantasyon ak konsey pou Gouvéne a.

2. Gouvene a dwe deziyen jiska 20 manm ki gen dwa pou vote nan Ekip la. Manm Ekip la dwe gen
ladan: fonksyoné oswa anplwaye eta a ki gen espétiz enpotan; de (2) manm Asanble Eta New York, yon
manm sou rekomandasyon Potpawol Asanble a, ak yon manm sou rekdmandasyon Dirijan Minorité Asanble
a; de (2) manm Sena Eta New York, youn sou rekdomandasyon Prezidan Pwovizwa Sena a, epi youn sou
rekomandasyon Dirijan Minorite Sena a; ak aksyone ki gen ladan reprezantan:

vil yo;

konte yo;

ti vil ak vilaj yo;
distri lekol yo;
travay Oganize;
biznis; epi

Iot sekté enpotan.

3. Gouveneé a dwe mete moun nan pozisyon vid yo, epitou Gouveneé a ka deziyen 16t manm nan Ekip
la ki pa gen dwa pou vote, jan li nesese. Manm EKkip la dwe travay selon volonte Gouvene a.

4. Gouvene a dwe deziyen yon Prezidan oswa Ko-Prezidan pami manm EKip la.

5. Gouvene Adjwen an ak Direkte Bidjé a dwe travay kom yon manm otomatik ki pa gen dwa pou
vote nan Ekip la.

6. Yon majorite manm total Ekip la ki te jwenn deziyasyon dwe fome yon kowom, epitou tout
rekomandasyon Ekip la dwe jwenn apwobasyon yon majorite kantite total manm li yo.

7. Ekip la dwe fé efo pou angaje ak mande kontribisyon yon gwo kantite gwoup diferan, dganizasyon
ak moun.

C. Kolaborasyon avéek Ekip la

1. Chak ajans oswa otorite Eta New York dwe bay Ekip la tout asistans ak kolaborasyon, tankou
itilizasyon bilding Eta New York yo, ki ka nesesé oswa konvnab pou pran fonksyon oswa pou reyalize
objektif Dekre Egzekitif sa a.

2. Ajans yo ak otorite yo ka bay sipo anplwaye yo ki nesese pou fé travay Ekip la (sa depannde
apwobasyon konsey administrasyon otorite yo).

D. Fonksyon ak Objektif

1. Ekip la dwe konsantre sou fason yo bay sévis Eta New York ki egzije distri lekol yo, gouvénman
lokal yo ak lot distri fiskal lokal yo pou administre ak finanse pwogram ki obligatwa yo. Ekip la dwe cheche
fason pou redui depans pwogram Ki obligatwa yo nan lekol yo ak nan gouvénman lokal yo. Pou fé sa, li dwe
detémine kijan distri lekol yo ak gouvenman lokal yo ka resevwa pi bon mwayen pou kontwole depans yo.
Ekip la dwe egzamine rezon Ki fe gen reta nan ranbousman eta pou pwogram Ki obligatwa yo. EKkip la dwe
egzamine pratik transfe depans pou pwogram ki obligatwa yo.

2. Lé Ekip la ap fe travay li, li dwe idantifye opotinite ki genyen pou elimine oswa pou redui otorite
ki pa finanse yo oswa ki pa finanse ase epi ki enpoze nan gouvenman lokal yo ak nan distri lekol yo sou
desizyon gouvénman Eta New York.

3. Ekip la dwe komanse travay li anvan dat 7 janvye 2011. Nan dat 1ye mas 2011 oswa anvan dat sa
a, Ekip la dwe soumet premye rapo li ba Gouvéné a sou rezilta ak rekomandasyon li yo pou konsidere nan
pwosesis bidje a pou Ane Fiskal 2011-12 Eta New York. EKip la dwe soumeét rapo chak trimeés sou revizyon

k ap kontinye annapre. Ekip la dwe fé rekomandasyon final li ba Gouvéne a anvan Ane Fiskal 2011-12 la
fini, 1é li dwe fini travay li, ak le yo mete yon pwen final nan responsablite ak fonksyon li yo annapre.

F E T anba siyati mwen ak So Prive Eta a nan Vil
Albany, senkyém jou mwa janvye ane

de mil onz.

GOUVENE A /s/ Andrew M. Cuomo

/s/ Steven M. Cohen

Sekrete Gouvene a

